
Дүниеде дәмін татып балдың,

Уайымнан алшақ қашайық.

Ақ түйенің қарнын жарған жанның,

Шаттығына ортақтасайық.

Көңілдерде байқалмасын тұман,

Тәңір оның тасуын берсін.

Әуелете шырқатылған - бұл ән,

Тойыңызға шашуым болсын.

Қайырмасы:
Той-той-той, 

Берекелі той,

Той - Құдайдың қазынасындай.

Той-той-той, 

Мерекелі той,

Той - өмірдің мағынасындай.

Көңіліңді көтерейін жыр, ән ұсына,

Балқысыншы бойың ағайын.

Құтты болсын айта келдім қуанышыңа,

Тарқамасын тойың ағайын.
Жайнап өскен қызғалдақ пен гүлің,

Қазағымның жеріне бітсін.

Қадірлеген қонағыңыз бүгін,

Қыдыр болып төріңе шықсын.

Арманыңыз қияларды шолып,
Абыройды айдан асырсын.

Мейманыңыз шын тілекші болып,

Жиғаныңыз тойға шашылсын.

